
सम्पादकीय 

	 आज की यवुा पीढ़ी में अपनी आकांक्षाओ ं को मरू्त 
रूप दनेे का अदम्य उत्साह और जीवंत जिजीविषा दिखाई 
दतेी ह;ै कित ु साथ ही, अपनी लक्ष्यापरू्ति की राह में विद्यमान 
बाधाओ ंको दखेकर उनमें एक गहरा असंतोष और आक्रोश भी 
स्पष्ट परिलक्षित होता ह।ै किसी भी जीवंत समाज की यवुा पीढ़ी 
केवल उसका भावी ढाँचा मात्र नहीं होती, अपित ुवह वर्तमान 
व्यवस्था की विसगतियों एवं विद्रूपताओ ंको पहचानकर परिवर्तन 
की नई संभावनाओ ं को आकार दनेे वाली संवाहक शक्ति भी 
होती ह।ै डिजिटल यगु के आलोक में पल्लवित-पषु्पित 'Gen 
Z' (नई पीढ़ी) आज इसी ऐतिहासिक भमूिका में दृष्टिगोचर हो 
रही ह।ै शिक्षा, सलुभ रोजगार, सामाजिक समरसता, पर्यावरण-
संरक्षण तथा एक सरुक्षित भविष्य से जडु़े उसके यक्ष-प्रश्न आज के 
सार्वजनिक एवं वैचारिक विमर्श के कें द्र में हैं।
	य वुाओ ंकी यह आकुलता कभी व्यवस्था-विरोधी सरुों 
में, कभी प्रखर डिजिटल अभिव्यक्ति में, तो कभी सत्ता-प्रतिष्ठानों 
से तीख ेसवाल पछूने के रूप में मखुरित होती ह।ै इस आक्रोश को 
केवल अधीरता, भटकाव या पीढ़ीगत असंतोष मानकर खारिज 
कर दनेा न केवल अदरूदर्शिता होगी, बल्कि अनचुित भी होगा। 
वस्तुतः इस उद्वेग के नेपथ्य में एक गरिमामय जीवन की उत्कट 
लालसा, अवसरों की खोज और सामाजिक-प्रशासनिक ढाँच ेसे 
जडु़ी जायज़ अपेक्षाए ँ निहित हैं। अतः 'Gen Z' की चतेना को 
समझना समकालीन भारतीय समाज की जटिल चनुौतियों और 
उसकी असीम संभावनाओ ंको समझने की एक अनिवार्य शर्त ह।ै
	य वुा मन में पनपती असरुक्षा और कंुठा का एक मखु्य 
कारण व्यावहारिक शिक्षा तथा रोजगार के अवसरों के बीच चौड़ी 
होती खाई ह।ै उच्च अकादमिक उपाधियाँ प्राप्त करने के उपरांत भी 
रोजगार की अनिश्चितता, प्रतियोगी परीक्षाओ ंका दतै्यकार दबाव 
और अधंी प्रतिस्पर्धा उनके भविष्य को गहन चितंा के अधंकार 
में धकेलती ह।ै NEET-UG  जैसी प्रतिष्ठित परीक्षाओ ंसे जडु़े 
हालिया विवादों और पारदर्शी परीक्षा-प्रणालियों में हुई गंभीर 
लापरवाहियों ने संपरू्ण चयन-प्रक्रिया की विश्वसनीयता पर गंभीर 
प्रश्नचिह्न खड़े कर दिए हैं। ऐसे दृष्टांत यह सिद्ध करते हैं कि यवुाओ ं
के लिए ये परीक्षाए ँकेवल अकं या प्रवेश का माध्यम भर नहीं हैं, 
बल्कि यह उनकी वर्षों की हाड़-तोड़ महेनत, परिवार की उम्मीदों 
और एक स्वाभिमानी जीवन की आकांक्षा का दाँव ह।ै जब उन्हें 

अपनी अनवरत साधना और उपलब्ध अवसरों के बीच एक दखुद 
असंतलुन दिखता ह,ै तो जनाक्रोश का विस्फोट स्वाभाविक हो 
जाता ह।ै इस असंतोष का सामना करने हते ुयवुाओ ंकी वेदना 
को आत्मीयता से सनुना और संस्थागत जवाबदहेी व पारदर्शिता 
सनुिश्चित करना परम आवश्यक ह।ै
	 वर्तमान डिजिटल क्रान्ति ने इस पीढ़ी को अपने मनोभावों 
की अभिव्यक्ति, ज्ञान-प्रसार एवं जन-विमर्श में सहभागिता के नए 
आयाम प्रदान किए हैं। सोशल मीडिया के माध्यम से बेरोजगारी, 
लैंगिक न्याय, पर्यावरण संकट और नागरिक अधिकारों जैसे 
ज्वलंत विषय आज वहृद ् चितंन का अगं बन रह ेहैं। डिजिटल 
पत्रकारिता और स्वतंत्र रचनाकारों (Content Creators) ने इन 
जटिल सामाजिक-राजनीतिक प्रश्नों को नए पाठकों और दर्शकों 
तक पहुचँाने में सफलता पाई ह।ै कित,ु सचूना की त्वरित गति 
सदवै उसकी प्रामाणिकता की संवाहक नहीं होती। भ्रामक शीर्षक, 
संदर्भहीन तथ्य और अपषु्ट दावे बहुधा जनमत को भ्रमित कर दतेे 
हैं। अतएव, इस डिजिटल सक्रियता के साथ-साथ तथ्य-शोधन, 
विवेकशीलता और सामाजिक उत्तरदायित्व का बोध अनिवार्य 
ह।ै हमें यह भी विस्मृत नहीं करना चाहिए कि सोशल मीडिया 
पर दृश्यमान यह आक्रोश परूी 'Gen Z'  की समग्र अभिव्यक्ति 
नहीं ह,ै क्योंकि डिजिटल संसाधनों की पहुचँ और अभिव्यक्ति 
के अवसर आज भी समाज के सभी वर्गों के पास समान रूप से 
सलुभ नहीं हैं।
	 इस पीढ़ी में अद्भुत तकनीकी दक्षता, मौलिक 
सृजनात्मकता और सामाजिक संवेदनशीलता की अपार 
संभावनाए ँविद्यमान हैं, कित ुसाथ ही वह तीव्र आर थ्िक दबावों, 
विषमताओ ंऔर सचूनात्मक भ्रम जाल से परूी तरह मकु्त भी नहीं 
ह।ै इसलिए, इस यवुा आक्रोश का मलू्यांकन न तो अधं-समर्थन 
के आधार पर होना चाहिए और न ही परू्ण अस्वीकृति  या उपेक्षा 
के आधार पर। आवश्यकता इस बात की ह ैकि उनके यक्ष-प्रश्नों 
को परूी गंभीरता से सनुा जाए, उनके तर्कों की कसौटी पर कसकर 
जाँच की जाए और उनकी सकारात्मक व कल्याणकारी पहलों 
को प्रोत्साहित किया जाए। यह शभु संकेत ह ैकि आज विभिन्न 
सामाजिक व प्रशासनिक संगठनों के शीर्ष परुोधा भी यवुाओ ंके 
इन स्पंदनों को सनुने और समझने की आवश्यकता स्वीकार कर 
रह ेहैं।

